
KHUTBAH KHAS AIDILFITRI 
 

‘MERAYAKAN KEJAYAAN, MERAIH KETAQWAAN’ 
(10 April 2024M/ 01 Syawal 1445H) 

____________________________________________________________________________________________________________ 
 

 ،برَْكْأَ ُ#اَ ،برَْكْأَ ُ#اَ ،برَْكْأَ ُ#اَ
  ،برَْكْأَ ُ#اَ ،برَْكْأَ ُ#اَ ،برَْكْأَ ُ#اَ
  ،برَْكْأَ ُ#اَ ،برَْكْأَ ُ#اَ ،برَْكْأَ ُ#اَ

 .دُمْحَـلْا 5ِِّٰوَ برَُكْأَ ُ#اَ ،برَْكْأَ 5ُّٰاوَ اللهُ َّلاإِ هَـٰلَإِ لاَ
 ،قِيْدِصَّْتلاو قِّحَـلْا ةَمَلِكَ مْهُمَهَـلْأَوَ ،قِيْفِوَّْـتلBِ هُءَايَلِوْأَ َّدمَأَ يْذَِّلا 5ِِّٰ دُمْحَـلْا
 ،قٍيْرِفَوَ ةٍَّمأُ يرَْخَ هِتِحمَْرَبِ مْهُلَعَجَوَ ،قٍيْرِطَوَ ةٍَّجحَـمَ حِضَوْأَ لىَإِ مْهُدَشَرْأَوَ
 .cَادَهَ اهَـبِ تيَِّْلا ةَِّلمِـلْا ىلَعَ هُرُكُشْأَوَ ،cَابَحَ اهَـبِ تيَِّْلا ةِمَعْنِّلا ىلَعَ هُدُحمَْأَ
  ادًَّمحَـمُ cَدَيِّسَ َّنأَ دُهَشْأَوَ ،هُلَ كَيْرِشَ لاَ هُدَحْوَ اللهُ َّلاإِ هَـٰلَإِ لاَ نْأَ دُهَشْأَ
 هِبِحْصَوَ هِلِآ ىلَعَوَ دٍَّمحَـمُ cَدِيِّسَ ىلَعَ مْلِّسَوَ لِّصَ َّمهُلّٰلا .هُلُوْسُرَوَ هُدُبْعَ
  .هِيِدnَِْ ىدَتَهْا نِمَوَ
 اللهِ ىوَقْـَتبِ مْكvَُّإِوَ يْسِفْـَن يْصِوْأُ اللهَ اوقَُّـتاِ ،اللهِ دَابَعِ ايَـَف ،دُعْـَب اَّمأَ
 .هِتِعَاطَوَ

 

Muslimin dan Muslimat yang dirahmati Allah, 
Di pagi Aidilfitri ini, marilah kita merafakkan segala puji dan syukur 

kita ke hadrat ilahi, yang telah mengurniakan kita bulan Ramadan 

untuk dihargai, bulan yang telah menyuburkan keimanan dan 

ketakwaan, bulan yang menanamkan kekuatan kepada kita untuk 

melakukan ibadah dan amal kebaikan, bulan yang telah 

menyemarakkan nilai kasihkan akhlak mulia dan keihsanan. Mudah-

mudahan diterima segala ibadah dan usaha kebaikan kita sebagai 

amal soleh di akhirat kelak. Amin ya Rabbal ’Alamin. Pada hari ini, 

khatib akan menyampaikan khutbah yang bertajuk “Merayakan 
Kejayaan, Meraih Ketaqwaan”. 
 

 دُمْحَـلْا 5ِِّٰوَ ،برَْكْأَ ُ#اَ ،برَْكْأَ ُ#اَ ،برَْكْأَ ُ#اَ
Muslimin dan Muslimat yang dirahmati Allah, 
Hari ini 1 Syawal telah tiba, saat umat Islam di seluruh dunia, dari 

pelbagai bangsa dan peringkat usia, bersama-sama melafazkan 

takbir, tahmid dan tasbih sebagai tanda, mengagungkan kebesaran 

Allah subhanahu wata’ala. Zikir yang dikumandangkan itu juga 

menandakan satu kejayaan dalam mentaati perintah Allah 

subhanahu wata’ala, mengawal serta mendidik nafsu, terutamanya 

melalui ibadah puasa. Ia juga menandakan kesyukuran kita kepada 

Allah subhanahu wata’ala yang telah menganugerahkan 

kesempatan untuk kita menikmati rahmat di bulan Ramadan dan 

seterusnya menuai hasilnya dengan kegembiraaan merayakan 

Aidilfitri pada hari ini.   
    

Gema takbir, dengan memuji Allah subhanahu wata’ala ini amat 

menggegar jiwa, perasaan dan emosi kita; gema takbir amat 

menginsafkan kita, kerana sambutan Aidilfitri yang ditetapkan oleh 

Islam, dimulakan dengan mentauhidkan Allah subhanahu wata’ala. 

Khatib yakin, sambutan di seluruh negara pada hari ini akan dipenuhi 

dengan amalan-amalan yang baik dan mengikut pedoman ajaran 

Islam. Tiada yang menghina, tetapi semuanya memuliakan Islam. 

Menghormati dan tidak mencemarkan cahaya Ramadan yang telah 

berlalu. Seterusnya memuliakan dan mensyukuri bulan Syawal yang 

mulia ini.  
 

 دُمْحَـلْا 5ِِّٰوَ ،برَْكْأَ ُ#اَ ،برَْكْأَ ُ#اَ ،برَْكْأَ ُ#اَ
Muslimin dan Muslimat yang dirahmati Allah, 
Khatib ingin mengajak para jemaah untuk merenung kembali, 

mutiara-mutiara hikmah yang kita telah perolehi, daripada madrasah 

Ramadan. Ingatkah kita, betapa kita sanggup berkorban, menahan 

rasa lapar dan dahaga, melawan hawa nafsu, demi memenuhi 

tuntutan ibadah puasa? Ingatkah kita, sepanjang Ramadan kita 

menjadi orang yang lebih berhati-hati, dalam tutur bicara dan gerak 

geri, agar tidak melakukan maksiat yang boleh menyebabkan ibadah 

rosak dan dicemari?  
 

Pada masa yang sama, kita juga telah memakmurkan rumah-rumah 

Allah, menghidupkan malam-malamnya dengan solat sunat tarawih, 

witir, tahajjud dan tadarus al-Quran sebagai ibadah. Sedangkan 

pada bulan-bulan yang lain, kita mungkin tidak dapat melakukan 

perkara yang sama. Bahkan lebih dari itu, kita juga dapat 

menyaksikan ramai daripada kita yang telah tampil, membantu 

mereka yang memerlukan. 
 

Sesungguhnya, Ramadan telah mendidik kita untuk sedia 

berkorban, menanggung kesusahan, demi mentaati dan 

melaksanakan segala perintah Allah subhanahu wata’ala dan Rasul 

junjungan, sallallahu alaihi wasallam. Kita menjadi lebih bersedia dan 

bersemangat, untuk melaksanakan ibadah yang wajib mahupun 

yang sunat. Malah sepatutnya juga kesungguhan untuk berkorban 

dan berkhidmat, dengan penuh ikhlas bagi mengangkat martabat 

dan maruah umat. 
 

Inilah hasil madrasah Ramadan. Inilah natijah ketakwaan. Ia bukan 

sahaja membawa kita lebih dekat kepada Allah subhanahu wata’ala, 

tetapi juga menjadikan kita lebih mesra sesama insan. Inilah bentuk 

ketakwaan yang kita inginkan, sesuai dengan firman Allah 

subhanahu wata’ala dalam Surah Ali Imran ayat 133-134: 

 .مِيْجَِّرلا نِاطَيَّْشلا نَمِ ِ+ِ( ذُوْعُأَ
 تَّْدعِأُ ضُرْلأَْٱوَ تُوَٰٰ)مََّسلٱ اهَضُرْعَ ةٍَّنجَوَ مْكُبَِّّر نمِّ ةٍرَفِغْمَ لىَٰإِ ا۟وٓعُرِاسَوَ
 ظَيْغَلْٱ ينَمِظِـٰـكَلْٱوَ ءِآَّرَّضلٱوَ ءِآَّرَّسلٱ فىِ نَوقُفِنيُ نَيذَِّلٱ )١٣٣( ينَقَِّتمُلْلِ
 )١٣٤( ينَنِسِحْمُلْٱ ُّبيحُُِ 5َّٱوَ ۗ سِاَّنلٱ نِعَ ينَفِاعَلْٱوَ

 

Maksudnya : Dan bersegeralah kamu kepada keampunan daripada 

Tuhanmu dan kepada syurga yang luasnya seluas langit dan bumi 

yang disediakan untuk orang yang bertakwa. (Iaitu) Orang yang 

menafkahkan (hartanya), baik di waktu lapang mahupun sempit, dan 

orang yang menahan amarahnya dan memaafkan (kesalahan) 

orang. Allah menyukai orang yang berbuat kebajikan. 

 دُمْحَـلْا 5ِِّٰوَ ،برَْكْأَ ُ#اَ ،برَْكْأَ ُ#اَ ،برَْكْأَ ُ#اَ
Muslimin dan Muslimat yang dirahmati Allah, 
Madrasah Ramadan telah menyediakan ruang dan peluang yang 

begitu luas untuk kita mencapai ketenangan hati dan minda. Melalui 

madrasah Ramadan, kita dididik agar berusaha menjadi seorang 

yang penyabar. Begitu juga, kita diajar agar sentiasa menjaga 

tuturkata dan tingkahlaku, dengan mengelakkan diri daripada sifat-

sifat mazmumah.  
 

Selain itu, kita juga dididik supaya sentiasa bersyukur atas kurniaan 

Allah subhanahu wata’ala. Kita semaikan dan suburkan pula dengan 

perasaan kasih dan sayang sesama insan. Apabila semua sifat dan 

sikap yang baik ini berjaya dilatih dalam bulan Ramadan, akan 

mendatangkan ketenangan hati dan minda kepada kita.  
 

 دُمْحَـلْا 5ِِّٰوَ ،برَْكْأَ ُ#اَ ،برَْكْأَ ُ#اَ ،برَْكْأَ ُ#اَ
Muslimin dan muslimat yang dirahmati Allah, 
Aidilfitri bererti merayakan kemenangan, iaitu kemenangan ke atas 

godaan hawa nafsu, membolehkan kita kembali kepada fitrah. Dalam 

usaha menyuburkan fitrah ini, kita hendaklah menjadikan usaha 

menuntut ilmu pengetahuan, kemahiran dan pembaikan diri secara 

berterusan. 
 

Aidilfitri juga adalah hari untuk bergembira dan bersyukur atas 

kurniaan Allah subhanahu wata’ala. Aidilfitri adalah hari untuk 

mengukuhkan lagi persaudaraan, kasih sayang dan perpaduan 

sesama kita. Marilah kita bersama-sama menghidupkan suasana 

Aidilfitri ini dengan amalan ziarah-menziarahi, kunjung-mengunjungi 

dan menghubungkan silatur rahim terutama sekali terhadap kedua 

ibu bapa kita dengan memohon kemaafan atas segala kesalahan 

dan dosa yang telah dilakukan sama ada yang disedari ataupun yang 

tidak disedari. Dengan demikian, jiwa kita dapat merasai ketenangan 

dan kebahagiaan yang sejati. Al-Khatib al-Baghdadi rahimahullah 

meriwayatkan sebuah hadis dalam kitabnya ’Tarikh Baghdad’ yang 

berbunyi: 

 يْطِعْـُتوَ ،كَمَلَظَ نَّْمعَ وَفُعْـَت نْأَ ،اللهِ دَنْعِ قِلاَخْلأَاْ مِرِاكَم نْمِ ةٌثَلاَثَ ((
 )) كَعَطَقَ نْمَ لَصِتَوَ ،كَمَرَحَ نَمَ

 

Maksudnya: Tiga perkara yang merupakan antara budi pekerti yang 

mulia di sisi Allah subhanahu wata’ala; hendaklah engkau 

memaafkan orang yang telah menganiaya dirimu, hendaklah engkau 

menolong orang yang telah memutuskan pemberiannya kepadamu, 

dan hendaklah engkau terus menjaga hubungan dengan orang yang 

telah memutuskan perhubungan denganmu. 
  

 دُمْحَـلْا 5ِِّٰوَ ،برَْكْأَ ُ#اَ ،برَْكْأَ ُ#اَ ،برَْكْأَ ُ#اَ
Muslimin dan muslimat yang dirahmati Allah, 
Mengakhiri khutbah, marilah kita menghidupkan semangat ramadan 

dengan melaksanakan perkara berikut: 

1. Istiqamah dalam beribadah 

2. Mujahadah dalam memelihara diri daripada sifat mazmumah 

3. Mensyukuri nikmat kurniaan Aidilfitri 

4. Menjaga hubungan sesama insan 

Hayati firman Allah subhanahu wata’ala dalam surah al-Baqarah, 

ayat 148 : 

 مِيْجَِّرلا نِاطَيَّْشلا نَمِ ِ+ِ( ذُوْعُأَ
%لِوَ

&
ةهَجْ*و ٍّل

ٌ
لوَمُ و0َُ 

4
ف ۖ اهَي

َ
اوقُِ>َ;سْٱ

?
لٱ 

A
أ ۚ تCDَِْٰخَ

I
Mتَ امَ نَيْ

&
اونُو

?
OِPِ تْأَي 

&
 RSُٱ مُ

\عَ RSَٱ َّنإِ ۚ اعUًمِجَ
Iٰ ]

&
̀_ ِّل

ق ءٍَْ
َ

 )١٤٨( رٌيدِ
 

Maksudnya : Dan bagi tiap-tiap umat ada arah (kiblat) yang 

masing-masing menujunya; oleh itu berlumba-lumbalah 

kamu mengerjakan kebaikan; kerana di mana sahaja kamu 

berada maka Allah tetap akan membawa kamu semua 

(berhimpun pada hari kiamat untuk menerima balasan); 

sesungguhnya Allah Maha Kuasa atas tiap-tiap sesuatu. 
 

Bََإِوَ نىِعَفَـَنوَ ،مِيْظِعَلْا نِآءَرْقُلْا فىِ مْكُلَوَ لىِ الله كَرvَُّلآا نَمِ هِيْفِ امَـبِ مْكvَِت 
 لُوْـُقأَ .مُيْلِعَلْا عُيْمَِّسلا وَهُ هَُّنإِ ،هُتَوَلاَتِ مْكُنْمِوَ نىِّْمِ لََّبقَـَتوَ ،مِيْكِحَـلْا رِكْذِّلاوَ
 ينَْمِلِسْمُلْا رِئِاسَلِوَ ،مْكُلَوَ لىِ مَيْظِعَلْا اللهَ رُفِغْـَتسْأَوَ ،اذَـٰهَ لىِوْـَق
 .مُيْحَِّرلا رُوْفُغَلْا وَهُ هَُّنإِ هُوْرُفِغْـَتسْافَ ،تِانَمِؤْمُلْاوَ ينَْنِمِؤْمُلْاوَ ،تِامَلِسْمُلْاوَ

 .دُمْحَـلْا 5ِِّٰوَ ،برَْكْأَ ُ#اَ ،برَْكْأَ ُ#اَ ،برَْكْأَ ُ#اَ

KHUTBAH KEDUA AIDILFITRI  
____________________________________________________________________________________________________________ 

 

 ،برَْكْأَ ُ#اَ ،برَْكْأَ ُ#اَ ،برَْكْأَ ُ#اَ
 .دُمْحَـلْا ِِّٰ, وَ ،برَْكْأَ ُ#اَ ،برَْكْأَ ُ#اَ ،برَْكْأَ ُ#اَ ،برَْكْأَ ُ#اَ
 ،هُلَ كَيْرِشَ لاَ هُدَحْوَ اللهُ َّلاإِ هَـٰلَإِ َّلا نْأَ دُهَشْأَ ،رَمَأَ امَكَ ايرًْثِكَ ادًحمَْ ِ#ِ دُمْحَـلْاَ
 دٍَّمحَـمُ Kَدِيِّسَ ىٰلَعَ مْلِّسَوَ لِّصَ َّمهُلّٰلاَ .هُلُوْسُرَوَ هُدُبْعَ ادًَّمحَـمُ Kَدَيِّسَ َّنأَ دُهَشْأَوَ
  .ينَْعِجمَْأَ هِبِاحَصْأَوَ هِلِآ ىٰلَعَوَ
 زَافَ دْقَـَف ،اللهِ ىوَقْـَتبِ يََّ̀إِوَ مْكُيْصِوْأُ ،اللهَ اوقَُّـتاِ ،اللهِ دَابَعِ ايَـَف ،دُعْـَب اَّمأَ
 .نَوْقَُّـتمُـلْا

 

 دُمْحَـلْا ِِّٰ, وَ ،برَُكْأَ ُ#اَ ،برَُكْأَ ُ#اَ ،برَُكْأَ ُ#اَ
Para Tetamu Allah yang dimuliakan! 
Marilah kita kunjung-mengunjungi dengan memberi keutamaan 

kepada kedua ibubapa kita dan sanak saudara, bersalam-salaman 

dan bermaaf-maafan pada Hari Raya yang mulia ini. Lapangkanlah 

dada kita untuk memaafkan kesalahan dan kesilapan saudara-

saudara kita. 
 

Sesungguhnya, sambutan hari raya dalam Islam adalah ibadah. 

Maka kita hendaklah berusaha supaya kegembiraan dalam berhari 

raya tidak sesekali bercampur-aduk dengan perkara-perkara 

berbentuk maksiat dan pembaziran.  
 

Justeru, dalam keseronokan kita menyambut hari raya dengan 

berkunjung ke rumah saudara mara dan rakan taulan, menghadiri 

rumah terbuka dan sebagainya perlulah dibatasi oleh landasan 

syariat. Di mana pergaulan lelaki dan perempuan mestilah terkawal, 

batasan aurat hendaklah selari dengan tuntutan Islam, pakaian yang 

menjolok mata dan tidak selari dengan kehendak Islam hendaklah 

dihindari dan hiburan melampau perlulah dijauhi.!  
 

Marilah kita raikan kegembiraan dengan cara yang sederhana 

terutamanya dalam menjamu selera, dan menyediakan juadah untuk 

rumah terbuka dan sebagainya.  
 

Akhirnya, setelah bergembira merayakan Aidilfitri, bersama-samalah 

pula kita teruskan semangat Ramadan yang tertanam di jiwa dengan 

melaksanakan puasa sunat enam hari di bulan Syawal sebagaimana 

yang digalakkan kepada kita untuk melakukannya. Sabda Rasulullah 

sallallahu ‘alaihi wasallam  yang berbunyi : 

 )) رِهَّْدلا مِايَصِكَ نَاكَ لٍاَّوشَ نْمِ ا�تسِ هُعَـَبـْتأَ َّثمُ نَاضَمَرَ مَاصَ نْمَ ((
 
Maksudnya : Sesiapa yang berpuasa Ramadan, dan diikuti dengan 

enam hari di bulan Syawal, maka ia seumpama berpuasa sepanjang 

tahun. 
(Hadis riwayat Imam Muslim) 

 

 :لىَٰاعَـَت اللهُ لَاقَ
 اومُلِّسَوَ هِيْلَعَ اوُّلصَ اونُمَآ نَيذَِّلا اهَُّـيأَ َ` بيَِِّّنلا ىلَعَ نَوُّلصَيُ هُتَكَئِلاَمَوَ ََّ,ا َّنإِ
  .امًيلِسْتَ
 ىٰلَعَ تَيَّْلصَ امَكَ ،دٍَّمحَـمُ Kَدِيِّسَ لِأٰ ىٰلَعَوَ دٍَّمحَـمُ Kَدِيِّسَ ىٰلَعَ لِّصَ َّمهُلّٰلاَ

 لِأٰ ىٰلَعَوَ دٍَّمحَـمُ Kَدِيِّسَ ىٰلَعَ كْرtَِوَ ،مَيْهِارَـْبإِ Kَدِيِّسَ لِأٰ ىٰلَعَوَ مَيْهِارَـْبإِ Kَدِيِّسَ

 فيِْ ،مَيْهِارَـْبإِ Kَدِيِّسَ لِأٰ ىٰلَعَوَ مَيْهِارَـْبإِ Kَدِيِّسَ ىٰلَعَ تَكْرtََ امَكَ ،دٍَّمحَـمُ Kَدِيِّسَ
 .دٌيْجِـمَ دٌيْحمَِ كََّنإِ ،ينَْمِلَاعَلْا
 نَامَثْعُوَ رَمَعُوَ رٍكْبَ بيِْأَ انَتِادَاسَ ،ينَْيِّدِهْمَلْا نَيْدِشِاَّرلا ءِافَلَخُـلْا نِعَ َّمهَُّللا ضَرْاوَ
 .نِيْدِّلا مِوْـَي لىَإِ نٍاسَحْإِـبِ مْهُـلَ ينَْعِبِاَّتلاوَ ةِبَاحََّصلا نِعَوَ ،يٍّلِعَوَ
 مْهُْـنمِ ءِآيَحْلأَاْ تِانَمِؤْمُلْاوَ ينَْنِمِؤْمُلْاوَ تِامَلِسْمُلْاوَ ينَْمِلِسْمُلْلِ رْفِغْا َّمهُلّٰلاَ
 .تِاجَاحَـلْا يَضِاقَ َوَ̀ تِاوَعََّدلا بُيْجِـمُ بٌيْرِقَ عٌيْسمَِ كََّنإِ .تِاوَمْلأَْاوَ

 

Ya Allah! Bantulah saudara-saudara kami di mana sahaja mereka 

berada, khususnya di negara Palestin. Kurniakanlah kepada mereka 

perlindungan, keselamatan dan kemenangan dalam menghadapi 

musuh-musuh nyata mereka. Angkatkanlah daripada mereka bala 

bencana, peperangan dan permusuhan dengan limpah rahmat-Mu, 

Tuhan yang Maha Rahmat.  

Ya Allah, ampunilah dosa-dosa dan kesalahan kami, ibubapa kami, 

ahli keluarga dan guru-guru kami. Limpahkanlah kesejahteraan, 

kedamaian dan kebahagiaan kepada kami semua dalam kehidupan 

di dunia dan di akhirat. 

Ya Allah, Ya Rahman, Ya Rahim! Berikanlah taufiq dan hidayat-Mu 

kepada kami semua dan juga kepada pemimpin-pemimpin Negara 

kami, khasnya kepada Seri Paduka Baginda Yang di-Pertuan Agong 

Malaysia, dan juga pemimpin-pemimpin negeri kami, khususnya 

Tuan Yang Terutama Yang di-Pertua Negeri Sarawak. 

Ya Allah, hindarkanlah kami dari gejala rasuah dan perlanggaran 

kepada peraturan dan undang-undang serta penyalahgunaan 

dadah. Kurniakanlah keselamatan dan kesejahteraan, jadikanlah 

kami ummah yang berkualiti dan berintegriti demi mencapai negara 

yang aman dan makmur serta mendapat perlindungan-Mu, ya Allah.  
 

Ya Allah, Ya Dzal Jalali Wal Ikram! Ya Allah, kukuhkanlah perpaduan 

dan kesatuan kami dalam aqidah, ibadah dan akhlak di bawah 

pegangan Ahli Sunnah Wal Jamaah. Limpahkanlah ke atas kami 

nikmat keselamatan, kesihatan dan keafiatan serta hindarilah kami 

daripada segala wabak penyakit. 
 

Ya Allah, Ya Dzal Jalali Wal Ikram! Kabulkanlah doa kami, Terimalah 

solat kami, puasa kami, amalan-amalan sunat yang telah kami 

kerjakan sepanjang bulan Ramadhan Al-Mubarak, kekhusyukan 

kami, perhambaan kami dan sempurnakanlah segala kekurangan 

yang ada pada diri kami, ya Akramal Akramin. 
 

 نِعَ ىهَْـنـَيوَ بىَرْقُلْا ىذِ ءِآتَـْيإِوَ ،نِاسَحْلإِاْوَ لِدْعَلtِْ رُمَُْ� اللهَ َّنإِ .اللهِ دَابَعِ

 مَيظِعَلْا اللهَ اورُكُذْافَ .نَوْرَُّكذَتَ مْكَُّلعَلَ مْكُظُعِيَ ،يِغْـَبلْاوَ رِكَنْمُـلْاوَ ءِآشَحْفَلْا

 اللهِ رُكْذِلَوَ ،مْكُطِعْـُي هِلِضْفَ نْمِ هُوْلُـَئسْاوَ ،مْكُدْزِيَ هِمِعَنِ ىٰلَعَ هُوْرُكُشْاوَ ،مْكُرْكُذْيَ

 .نَوْعُـَنصْتَ امَ مُلَعْـَي اللهُوَ ،برَُكْأَ

!.دُمْحَـلْا ِ#وَِ ،برَُكْأَ ُ#اَ ،برَُكْأَ ُ#اَ ،برَُكْأَ ُ#اَ


